
NUUSKRUMMELS                 10 November 2022 

 

FEESMARK 2022 

Ons Feesmark 2022 was vanjaar vir ons ‘n hoogtepunt, 

want dit was nie net ons 20ste bestaansjaar nie, maar 

was ‘n reuse sukses wat ons omset ook aanbetref.   

Ons ingang was weer omskep in ‘n pragtige blomtuin.  So 

mooi gedoen deur Bas met sy blomme.   

Met groot dankbaarheid het ons en verseker alle 

uitstallers elke dag baie dankie aan ons Hemelse Vader 

gesê dat Hy ons mark so geseën het.   

Daar was ‘n mooi en vrolike gees onder die werkers – die 

Tillslaners of in die saal waar onse mense as 

toesighouers van hulp kon wees vir die talle besoekers.   

En as daar ‘n skof verby is, raak dit mens die woorde: “sê 

net as jy my nodig het, ek kom dadelik weer”.   Die 

geweldige omgee het van ons ‘n sterk span gemaak wat 

sommer ‘n huppel in jou stap gegee het.   

Daar was tog van die toesighouers wat al jare lank nog 

op hul pos was.  Oom Flip wat sy waaksaamheid nie laat 

verslap het waar hy op die verhoog gesit het.  Koffie en ‘n koekie was genoeg om 

‘n breë glimlag te ontvang en oom David wat jou kon sê hoeveel besoekers in die 

saal ronddwaal. 

Baie geluk aan ‘n baie spesiale uitstaller by ons mark - tannie Marie Roux.  Dit 

was ook haar 20ste Mark wat sy gedoen het.   

Waar gaan ons nou weer ‘n DJ kry?  Soos altyd was Ds Petrie op sy pos - vroeg 

uit die vere om vir ons die regte atmosfeer in die saal te bring met vrolike musiek 

en op die kop 7 uur kom skakel hy dit af.  .  Ons gaan hom baie mis!! 

Die Feesmark sê baie-baie dankie aan almal wat elke dag vir ure op hul pos was 

om ‘n sukses van ons Feesmark te maak 

Wil tog graag vir Louis wat ‘n enorme taak verrig het, Annette en Appels baie 

dankie sê vir hul hulp.  Ook aan Riata en Charlene - ons kantoordametjies en 

Wessel – hulle moes maar bontstaan as ons hulp nodig gehad het.  

Dankie sê  is so ‘n klein woordjie, maar daar is ‘n wêreld van betekenis en 

waardering daarin. 

Vriendelike Feesmark groete, 

Annalie 

NGK Lourensrivier-Strand beroep Ds. Derick Boonzaaier 

Die Kerkraad van NG Lourensrivier-Strand het op ’n 
Beroepingsvergadering op Maandag, 7 November 2022 
byeengekom om in biddende afhanklikheid die evaluasie van die 
onderhoude op Saterdag 5 November 2022 met die finale kortlys-
kandidate vir die vakante pos van leraar by die gemeente te 
oorweeg. 
 

Die Kerkraad het met ‘n volstrekte meerderheid besluit om die 

beroeping van ds. Derick Boonzaaier, tans voltydse leraar by die 
NG Gemeente Ottery in die Suidelike Voorstede van Kaapstad, aan 
die Gemeente voor te lê vir oorweging en approbasie. 
 

Die Kerkraad is oortuig dat ons deur die Here gelei is in ons besluit 
om ds. Boonzaaier te beroep en dat die beroeping tot die voordeel 
van die Koninkryk en ons Gemeente sal wees. 

 

Die proses wat tot die Kerkraad se beroepingsbesluit gelei het, is voorafgegaan deur die 
voorgeskrewe prosesse in Kerkorde 2019 en spesifiek Reglement 13 daarvan.  Hierdie prosesse het 
die samestelling van werksvereistes en ’n posbeskrywing, plasing van advertensies vir die 

voorgeskrewe tydperk, die samestelling van ’n kortlys van vier (4) kandidate uit ’n totaal van vyftien 

(15) aansoeker en die voer van onderhoude met 4 kandidate ingesluit.  Die prosesse in onder toesig 
van die Ring van die NG Kerk in Somerset-Wes gedoen en ook deur ds. Frikkie van Niekerk van Die 
Strand Gemeente (Moedergemeente), die Ring-aangewese konsulent van ons gemeente, bekragtig. 
 

Die approbasie proses behels dat die Kerkraad se beroepingsbesluit vir twee agtereenvolgende 
Sondae, 13 en 20 November 2022 in ons geval, tydens die eredienste afgekondig moet word.   
 

Gemeentelede het die geleentheid om formele besware teen die beroeping op beperkte voorgeskrewe 
gronde by die Kerkkantoor in dien tot en met ’n tydperk wat verstryk vier-en-twintig uur na die 
laaste afkondiging, dus Maandag 21 November 2022 om 10:00 (10vm). Volgens die kerkorde kan 
daar net twee redes wees vir enige beswaar teen die beroep: 
• Klagtes teen die leer en lewe van die beroepene 

• Onreëlmatigheid met die uitbring van die beroep 
 

‘n Afskrif van Reglement 13 van die NG Kerkorde 2019 sal by die Kerkkantoor ter insae lê vanaf 

opening op Donderdag 10 November tot en met 10:00 op Maandag 21 November 2022. ‘n Volledige 

afskrif van die Kerkorde 2019 kan ook gevind word deur die skakel te volg by 
https://kerkargief.co.za/doks/acta/AS_KO_2019.pdf  
 

Indien geen grondige formele besware teen die spertyd ingedien is nie, sal die Kerkraad se 
beroepingsbesluit outomaties van krag word en kan ‘n formele beroepingsbrief aan Ds Boonzaaier 

uitgereik word. 
 

Ds Boonzaaier moet gedurende hierdie tydperk oorweeg of hy die beroep gaan aanvaar of bedank, 
daarom vra ons ook u voorbidding vir hom en sy gesin. 
 

Ons vertrou dat die Gemeente na die deeglike oorweging en voorbidding die Kerkraad se besluit 
om Ds Boonzaaier te beroep sal ondersteun en goedkeur. 
 
By voorbaat dank. 

https://kerkargief.co.za/doks/acta/AS_KO_2019.pdf

VOORBIDDING 
 Ds. Petrie vir sy Sondagboodskap by Huis Jan Swart 
 Ds. Bas Peters vir sy Sondagboodskap 
 Beroeping van ds. Derick Boonzaaier. Ds Boonzaaier moet in die volgende twee weke 
oorweeg of hy die beroep gaan aanvaar of bedank, daarom vra ons ook u voorbidding vir 
hom en sy gesin. 

 Sterkte aan al ons matrieks wat besig is met die eindeksamen. 
 Almal wat siek is, behandeling ontvang, tuis aansterk of in die hospitaal is. 

 

 

Nuus uit die kerkkantoor 

• Ds. Bas Peters behartig  die erediens Sondag 13 November 

• Ds. Petrie by Huis Jan Swart - Nagmaaldiens. 

• Ds. Petrie se afskeidspreek is Sondag 20 November. 

• Kerssangdiens Sondag 27 November. 

• Die Kerkkantoor sluit Dinsdag 20 Desember 12:00 en open weer Maandag 09 Januarie. 

DANKOFFERS / BYDRAES Jy kan ook jou dankoffer en bydraes vir die gemeente 
deur die ZAPPER selfoon toepassing gee.  

Vir meer inligting of navrae: Charlene @ 021 853 5991 

 

 

 

 

 

 

 

 

 

 

 

 

 

 

 

 

 

 
 
 
 
 
 
 
 
 
 
 
 
 
 
 
 
 
 

 

 

 
 
 
 
 
 

Lourensrivier Gemeente 
ABSA (Strand) Takkode:  334-312 

Reknr.  420 580 231 
Betalingsbewys asb. 

aan: fin@lourensrivier.co.za 

 

DEBIETORDERS  - MAANDELIKSE BYDRAES  
Lidmate wat voorheen ‘n debietordervorm by die kerkkantoor geteken het vir maandelikse bydraes, moet asb. 
op die volgende let: 

 Die finansiële instansie wat die debietorders hanteer het, het hulle dienste gestaak.  

 Bydraes word dus nie meer verhaal nie. 
 Bydraes kan wel op ander manier gegee word: 

• Aftrekorders (Reëling met bank) • EFT • Zapper • Koevertjies/ Kontant 

 Dagboek vir die week 

  

Sondag 13 November  
09:00 Ds. Bas Peters 

09:00 Ds. Petrie de Villiers by Huis Jan 
Swart vir Nagmaaldiens 

09:00 Kinderkerk 
17:30 Lifeline Jeug 

  
  Woensdag 16 November 

08:00 Senior Manne in kerk 
09:00 Bidgroep in konsistorie 

  
  Vrydag 18 November 

05:30Mannegroep in Konsistorie.  
06:00 Mannegroep 

  
Sondag 20 November 

09:00 Erediens 
09:00 Kinderkerk 

17:30 Lifeline Jeug 
  

 

Vakansie- en Kerklike Feesdae en Biddae 
 
13 November Biddag vir Beskermingsdienste 
27 November Biddag in aansluiting by Wêreldvigsdag 
01 Desember Wêreldvigsdag 
16 Desember Versoeningsdag 
25 Desember Kersfees 
26 Desember Welwillendheidsdag 
 


